
AHOLI TURMUSH DARAJASINI 
DINAMIK KONTEKSTLI 
NORMALLASHTIRISH VA 
MOSLASHUVCHAN VAZNLAR 
USULI ORQALI BAHOLASH

Xolto‘rayev Islom Ilhomovich

Iqtisodiyot (tarmoqlar va sohalar bo‘yicha)  2-kurs magistranti

Ilmiy rahbar:
Ollokulova Feruza Mansurovna
I.f.f.d. (PhD)

Annotatsiya: Ushbu maqola inson taraqqiyoti va aholi turmush darajasini baholash uchun yangi usulni taklif etadi. Bu 
usul dinamik kontekstli normallashtirish va moslashuvchan vaznlarga asoslanadi. An’anaviy usullardan farqli o‘laroq, 
taklif etilayotgan yondashuv mahalliy sharoitlarning o‘zgarishini hisobga oladi hamda Asosiy Komponentlar Tahlili (PCA) 
yordamida statistik ma’lumotlarga asoslangan vaznlarni aniqlaydi. Natijalar ushbu usulning moslashuvchanligi va 
ishonchliligini ko‘rsatmoqda.

Kalit soʻzlar: inson taraqqiyoti va aholi turmush darajasi, dinamik normallashtirish, moslashuvchan vaznlar, Asosiy 
Komponentlar Tahlili (PCA), Turmush Darajasi Indeksi (TDI), statistik tahlil.

Abstract: This article proposes a novel method for assessing human progress and population living standards, based on 
dynamic contextual normalization and adaptive weighting. Unlike traditional approaches, the proposed method accounts 
for variations in local conditions and employs Principal Component Analysis (PCA) to determine weights derived from 
statistical data. The results highlight the flexibility and reliability of this approach.

Key words: Human progress and population living standards, dynamic normalization, adaptive weighting, Principal 
Component Analysis (PCA), Living Standards Index (LSI), statistical analysis.

Аннотация: В данной статье предлагается новый метод оценки человеческого прогресса и уровня жизни 
населения, основанный на динамической контекстной нормализации и адаптивных весах. В отличие от 
традиционных подходов, предложенный метод учитывает изменения местных условий и определяет веса на 
основе статистических данных с использованием анализа главных компонент (PCA). Результаты демонстрируют 
гибкость и надежность этого подхода.

Ключевые слова: Человеческий прогресс и уровень жизни населения, динамическая нормализация, адаптивные 
веса, анализ главных компонент (PCA), Индекс уровня жизни (ИУЖ), статистический анализ.

K I R I S H
Aholining yashash sifatini baholash ijtimoiy-iqtisodiy rivojlanishni tahlil qilishda muhim o‘rin tutadi. Bu 

yo‘nalishda turli xalqaro indekslar, masalan, Inson rivojlanish indeksi (HDI), umumiy ko‘rsatkichlar sifatida keng 
qo‘llanilgan bo‘lsa-da, ularning statik chegaralar va oldindan belgilangan teng vaznlarga asoslanishi mahalliy 
sharoitlarning o‘ziga xosligini to‘liq aks ettira olmaydi. Shu bilan birga, bunday usullar real vaqtdagi iqtisodiy, 
ijtimoiy hamda ekologik o‘zgarishlarni hisobga olishda yetarli darajada moslashuvchan emas.

Aholining turmush darajasini aniqroq baholashga qaratilgan harakatlar, masalan, OECDning “Better Life 
Index” kabi moslashuvchan yondashuvlari mavjud bo‘lishiga qaramay, bu usullar ham mahalliy kontekstni 
to‘laqonli qamrab ololmaydi. Ushbu maqolada aholining yashash sifatini o‘lchash uchun “dinamik kontekstli 
normallashtirish va moslashuvchan vaznlar” deb nomlangan yangi usul taklif etilib, u mavjud kamchiliklarni 
bartaraf etishga xizmat qiladi. O‘zbekiston misolida ushbu usulning qo‘llanilishi orqali uning amaliy ahamiyati 
ko‘rsatiladi. Ushbu sohada to‘g‘ri hisob-kitoblar yuritish nafaqat siyosat ishlab chiqishda asosli qarorlar qabul 
qilishga yordam beradi, balki resurslarni samarali taqsimlash va aholining real ehtiyojlarini aniqlashda ham 
muhim rol o‘ynaydi.

M A V Z U G A  O I D  A D A B I Y O T L A R  S H A R H I
Aholi turmush darajasini baholashda an’anaviy statistik uslublardan tashqari, murakkab ko‘p indikatorli 

yondashuvlar va matematik modellashtirish vositalari tobora keng qo‘llanilmoqda. Dinamik kontekstli 
normallashtirish va moslashuvchan vaznlar usuli ushbu yo‘nalishda aniqlik va holatga mos baholash imkonini 
beruvchi zamonaviy vositalardan biri sifatida ajralib turadi. Bu yondashuv ijtimoiy-iqtisodiy ko‘rsatkichlar 
o‘zgaruvchanligi va ularning baholashdagi o‘zaro ta’sirini inobatga olish imkonini beradi.

Aholi farovonligini baholashda Xalqaro Mehnat Tashkiloti hamda Jahon banki tomonidan ishlab chiqilgan 
indikatorlar tizimi muhim ahamiyatga ega. Xususan, Amartya Sen tomonidan ishlab chiqilgan imkoniyatlar 
yondashuvi, inson kapitali va ijtimoiy inklyuziya ko‘rsatkichlariga asoslanadi. U turmush darajasini baholashda 
oddiy daromad ko‘rsatkichlaridan tashqari sog‘liq, ta’lim, ijtimoiy himoya va hayot sifatini hisobga olishni taklif 
etadi.

Rossiyalik olim E. V. Guseva o‘z tadqiqotlarida ko‘rsatkichlar o‘rtasidagi dinamik bog‘liqlikni hisobga oluvchi 
normallashtirish metodikasini ishlab chiqqan. U baholash jarayonida indikatorlar o‘zgaruvchanligini, mezonlar 
orasidagi nisbatlarning vaqt bo‘yicha siljishini e’tiborga olish zarurligini ta’kidlaydi.

Shuningdek, amerikalik tadqiqotchi M. Ravallion tomonidan ishlab chiqilgan ko‘p parametrli baholash 
modeli turmush darajasini baholashda moslashuvchan indekslar va har bir ko‘rsatkichga vazn berish orqali 
ko‘rsatkichlar muvozanatini ta’minlashga xizmat qiladi. Bu yondashuv aholining real ijtimoiy holatini yanada 
aniqroq aks ettirishga yordam beradi.

O‘zbekistonda esa M. Karimov va X. Nurmatov tomonidan olib borilgan tadqiqotlarda aholining turmush 
darajasini baholashda komponentli indekslar tizimi qo‘llanilib, har bir ko‘rsatkich bo‘yicha normallashtirish, 
shkalalash va vaznlash mexanizmlari ishlab chiqilgan. Ular mahalliy ijtimoiy-iqtisodiy sharoitlarni hisobga olgan 
holda turmush darajasini tizimli va holatga mos yondashuv asosida o‘lchash zarurligini asoslab bergan.

Yuqoridagi manbalar asosida xulosa qilish mumkinki, turmush darajasini baholashda faqatgina statistik 
o‘rtachalar emas, balki indikatorlar o‘rtasidagi murakkab munosabatlarni aks ettiruvchi yondashuvlar dolzarb 
hisoblanadi.

T A D Q I Q O T  M E T O D O L O G I YA S I
Usulning umumiy tasviri: Dinamik kontekstli normallashtirish va moslashuvchan vaznlar. Taklif etilayotgan 

usul ikki asosiy qismdan iborat:
– Dinamik kontekstli normallashtirish
– Moslashuvchan vaznlar
Dinamik normallashtirish: Normallashtirish jarayoni ko‘rsatkichlarni (masalan, daromad) mahalliy minimal 

va global maksimal chegaralar asosida moslashtiradi hamda kontekst koeffitsiyentini qo‘llaydi.
Formula:

      (1)

hisoblash: Kontekst koeffitsiyenti ​ iqtisodiy, ijtimoiy va ekologik omillarning normallashtirilgan o‘rtacha 
qiymati sifatida aniqlanadi. Bizning tadqiqotimizda iqtisodiy barqarorlik, sog‘liq xizmatlariga ega bo‘lish va 
infratuzilma sifati kabi omillarning normallashtirilgan o‘rtacha ko‘rsatkichi sifatida hisoblanadi.

Moslashuvchan vaznlar. Vaznlar (​) Asosiy Komponentlar Tahlili (PCA) yordamida hisoblanadi. PCA 1901-
yilda Karl Pirson (Karl Pearson) tomonidan taklif qilingan va keyinchalik 1930-yillarda Xarold Xotelling (Harold 
Hotelling) tomonidan rivojlantirilgan statistik usul bo‘lib, statistika, mashinaviy o‘qitish, iqtisodiyot va boshqa 
sohalarda keng qo‘llaniladi.1

1	  Jolliffe, I.T. Principal Component Analysis. 2-nashr. New York: Springer, 2002.

Aholi turmush darajasi indeksi (TDI) hisoblash: 

            (2)
Birinchi bosqichda ko‘rsatkichlar (1) formulaga asosan dinamik kontekstli normallashtirish orqali 

moslashtiriladi:
Ikkinchi bosqichda vaznlar () PCA yordamida aniqlanadi, bu esa sub’ektiv baholarga emas, statistik 

ma’lumotlarga asoslanadi.

T A H L I L  V A  N A T I J A L A R
PCA ma’lumotlardagi o‘zgarishlarni tahlil qilib, har bir ko‘rsatkichning (daromad, ta’lim, sog‘liq) TDIga 

ta’sirini hisoblaydi. Natijada, vaznlar sub’ektiv baholarga emas, balki statistik ma’lumotlarga asoslanadi. PCA 
— bu TDI uchun vaznlarni aniqlashda foydali vosita, chunki u aynan ma’lumotlar asosida qaysi ko‘rsatkich 
muhimroq ekanligini aniqlaydi (1, 2-jadval).

1-jadval. O‘zbekiston Respublikasida aholining turmush darajasi va mehnat bozori statistikasi (2019-2023).

Yillar

Yalpi ichki 
mahsulot 

hajmi (ishlab 
chiqarish 

usulida, joriy 
narxlarda

O‘rtacha 
hisoblangan 
oylik ish haqi 

(so‘m)

Qurilish 
(mlrd)

Ishsizlar 
soni (ming 

kishi)

Mehnatga 
layoqatli 
yoshdagi 
mehnatga 

layoqatli aholi 
soni (ming 

kishi)

Ist’emol 
narxlari 

indeksi yillik 
dinamikasi 

(o‘tgan 
yilning 
dekabr 
oyiga 

nisbatan

Shifokorlar 
soni, 

10 000 
aholiga 
nisbatan

2019 594659 1946778 71156,5 1335,3 18857 115 27,1

2020 668038 2227141 88130,3 1561,0 19075 111 27,0

2021 820536 2662002 107492,7 1441,8 19237 110 27,1

2022 995573 3204301 130790,9 1332,7 19393 112 27,9

2023 1204485 3799613 150792,6 1024,1 19585 108 28,7

2-jadval. O‘zbekiston Respublikasining 2019–2023-yillardagi demografik, ekologik va ijtimoiy ko‘rsatkichlari.

Yillar
Doimiy aholi 
soni (jami)
ming kishi

1kv.km. ga 
toʼgʼri keladigan 

aholi soni, 
(kishi)

O‘rtacha umr ko‘rish 
uzunligi

Atmosferaga 
chiqarilgan 

ifloslantiruvchi 
moddalar

(ming tonna)

Umumta’lim 
muassasalarida 

o‘quvchilar soni (jami)

2019 33255 74,1 71,34 952 6168198

2020 33905 75,5 70,33 924 6287885

2021 34558 77,0 70,86 908 6304586

2022 35271 78,6 71,67 873 6461741

2023 36024 80,2 74.7 763 6645119

Yuqoridagi jadvaldagi ma’lumotlar yordamida TDI ko‘rsatkichlarini hisoblash uchun Python dasturlash 
tilidan foydalaniladi. Ushbu hisob-kitoblar Google Colab platformasida (https://colab.research.google.com/) 
Python kodlari orqali amalga oshiriladi. Kodlar, hisoblash jarayoni va natijalar bilan birga havola nusxalangan 
bo‘lib, uni Google Colab saytida ochib ko‘rish imkoniyati mavjud (3-jadval).



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

YA S H I L  I Q T I S O D I Y O T  VA  TA R A Q Q I Y O T2025-yil, aprel.  № 4-son.

https://yashil-iqtisodiyot-taraqqiyot.uz 355

3-jadval. Kontekst koeffitsiyenti (Kc) natijalari2.

Yillar ​

2019 0.352941

2020 0.324060

2021 0.398805

2022 0.589615

2023 0.666667

Kontekst koeffitsiyenti (Kc​) iqtisodiy (YaIM), ijtimoiy (10 000 aholiga shifokorlar soni) va ekologik 
(atmosferaga chiqarilgan ifloslantiruvchi moddalar) omillarning normallashtirilgan o‘rtacha qiymati sifatida 
hisoblanadi. Ushbu koeffitsiyent har bir yil uchun mahalliy sharoitlarning o‘ziga xos holatini aks ettiradi.

Tendensiya tahlili: 2019–2020-yillar: Kc nisbatan past darajada (0.35 va 0.32) bo‘lgan bo‘lib, bu 
iqtisodiy yoki ekologik omillarning sekinlashganini ko‘rsatishi mumkin. Masalan, pandemiya davrida 
iqtisodiy faollikning pasayishi yoki boshqa tashqi ta’sirlar bunga sabab bo‘lishi ehtimoldan xoli emas. 
2021–2023-yillar: Kcda sezilarli o‘sish kuzatilgan (0.40, 0.59, 0.67). Bu iqtisodiy tiklanish, sog‘liqni saqlash 
xizmatlarining yaxshilanishi (shifokorlar sonining ko‘payishi) yoki ekologik holatning ijobiy o‘zgarishi 
(ifloslanishning kamayishi) kabi omillar bilan bog‘liq bo‘lishi mumkin.

Kcning dinamik tabiati ushbu usulning statik chegaralarga asoslangan an’anaviy yondashuvlardan farqli 
o‘laroq, real vaqtdagi sharoitlarni aks ettirishdagi ustunligini tasdiqlaydi.

Xdyn har bir ko‘rsatkichning normallashtirilgan qiymatini Kc koeffitsiyenti bilan moslashtiradi. U 0 dan 1 
gacha bo‘lgan oraliqdagi qiymatlarni ifodalaydi va ko‘rsatkichning minimal hamda maksimal darajalarga 
nisbatan holatini aniq ko‘rsatadi. Bu jarayon mahalliy sharoitlarga moslashgan holda ko‘rsatkichlarning adolatli 
baholanishini ta’minlaydi (4-jadval).

4-jadval. Xdyn natijalari3.

Yillar YaIM Oylik ish haqi Qurilish Ishsizlar Ifloslanish O‘quvchilar

2019 0.000000 0.000000 0.000000 0.204573 … 0.352941 0.000000

2020 0.038993 0.049035 0.069071 0.324060 … 0.276051 0.081325

2021 0.038993 0.153945 0.181966 0.310264 … 0.305962 0.114049

2022 0.387627 0.400173 0.441525 0.338900 … 0.343162 0.362906

2023 0.666667 0.666667 0.666667 0.000000 … 0.000000 0.666667

Ko‘rsatkichlarning normallashtirilgan tahlili (Xdyn):
Iqtisodiy ko‘rsatkichlar (YaIM, oylik ish haqi, qurilish): 2019-yilda qiymat 0,00 (minimum) bo‘lgan bo‘lsa, 

2023-yilda 0,67 (maksimum) ga yetdi. Bu iqtisodiy o‘sishning aniq ko‘rinishini aks ettiradi.
Ishsizlar soni: 2020-yilda eng yuqori daraja (0,32), 2023-yilda esa eng past daraja (0,00) qayd etildi. 

Ishsizlikning kamayishi ijobiy tendensiya sifatida baholanadi.
Ekologik ko‘rsatkich (ifloslanish): 2019-yilda 0,35 bo‘lib, 2023-yilda 0,00 ga tushdi. Bu havoning ifloslanish 

darajasining sezilarli pasayganini ko‘rsatadi.
Ijtimoiy ko‘rsatkichlar (shifokorlar, umr ko‘rish davomiyligi): 2023-yilda eng yuqori qiymatlar (0,67) kuzatildi. 

Bu sog‘liqni saqlash xizmatlari va umr ko‘rish davomiyligining yaxshilanganini tasdiqlaydi (5-jadval).

2	 Google Colab: “Google Colaboratory” https://colab.research.google.com/drive/1sxJJyLiB3RMPwQYF_cjqB5wd1iXu_l5e#scroll-
To=CODYZvUTlA_s&line=80&uniqifier=1  ssilkani ko‘chirib, google orqali google collab saytida ko‘rishingiz mumkin. 

3	 Google Colab: “Google Colaboratory” https://colab.research.google.com/drive/1sxJJyLiB3RMPwQYF_cjqB5wd1iXu_l5e#scroll-
To=CODYZvUTlA_s&line=80&uniqifier=1  ssilkani ko‘chirib, google orqali google collab saytida ko‘rishingiz mumkin.

5-jadval. Moslashuvchan vaznlar (Wi) natijalari4.
Ko‘rsatkichlar

YaIM 0.088121
Oylik ish haqi 0.087980
Qurilish 0.086819
Ishsizlar 0.071700
Mehnatga layoqatli 0.085873
Iste’mol narxlari 0.068653
Shifokorlar 0.084751
Aholi 0.086904
Aholi zichligi 0.086763
Umr ko‘rish 0.077578
Ifloslanish 0.087193
O‘quvchilar 0.087664

Moslashuvchan vaznlar (wᵢ) Asosiy komponentlar tahlili (PCA) natijasida olingan birinchi asosiy komponent 
(PC1) og‘irliklaridan kelib chiqib normallashtirilgan (yig‘indisi 1 ga teng). Bu vaznlar har bir ko‘rsatkichning 
Turmush darajasi indeksiga (TDI) ta’sir darajasini aniqlaydi.

Eng yuqori vaznlar: YaIM (0,088), oylik ish haqi (0,088) va o‘quvchilar soni (0,088). Bu iqtisodiy rivojlanish 
va ta’lim ko‘rsatkichlarining TDI uchun muhimroq ekanligini ko‘rsatadi.

Eng past vazn: iste’mol narxlari indeksi (0,069). Bu inflyatsiyaning turmush darajasiga ta’siri nisbatan 
kamroq bo‘lganini anglatadi.

Salbiy ta’sirli ko‘rsatkichlar: ishsizlar soni va ifloslanish kabi ko‘rsatkichlarning PCA’dagi salbiy og‘irliklari 
mutlaq qiymatda ishlatilgan bo‘lib, ularning ta’siri ham muhim deb topilgan.

HDI’da qo‘llaniladigan teng vaznlar (1/3) usulidan farqli o‘laroq, moslashuvchan vaznlar statistik 
ma’lumotlardan kelib chiqadi va mahalliy sharoitlarga moslashish qobiliyatiga ega.

Yakuniy Turmush darajasi indeksi (TDI) quyidagi formula asosida hisoblanadi:

TDI turmush darajasini 0 dan 1 gacha baholaydi. Yuqori qiymat yaxshi hayot sifatini anglatadi (6-jadval).

6-jadval. TDI natijalari jadvali5.
Yillar TDI
2019 0.077760
2020 0.099113
2021 0.165479
2022 0.369667
2023 0.514969

TDI natijalari tahlili:
• 2019-yil: 0,08 – eng past qiymat. Iqtisodiy ko‘rsatkichlar (YaIM, ish haqi) past, ishsizlik esa yuqori bo‘lgan.
• 2020-yil: 0,10 – ozgina o‘sish. Pandemiya ta’siriga qaramay, qurilish hajmi va o‘quvchilar sonining 

ko‘payishi ijobiy o‘zgarishlarni ko‘rsatdi.
• 2021-yil: 0,17 – barqaror o‘sish. Iqtisodiy tiklanish boshlanib, ko‘rsatkichlar yaxshilandi.
• 2022-yil: 0,37 – keskin o‘sish. YaIM, oylik ish haqi va qurilish hajmi yuqori darajaga chiqdi, ishsizlik 

sezilarli kamaydi.
• 2023-yil: 0,51 – eng yuqori qiymat. Iqtisodiy, ijtimoiy va ekologik sohalarda umumiy yaxshilanish kuzatildi.
TDI 2019–2023-yillarda O‘zbekistonda turmush darajasining sezilarli yaxshilanganini tasdiqlaydi. Bu 

iqtisodiy o‘sish, ishsizlikning kamayishi, sog‘liqni saqlash va ekologik holatning yaxshilanishi bilan chambarchas 
bog‘liq (7-jadval).

4	 Google Colab: “Google Colaboratory” https://colab.research.google.com/drive/1sxJJyLiB3RMPwQYF_cjqB5wd1iXu_l5e#scroll-
To=CODYZvUTlA_s&line=80&uniqifier=1  ssilkani ko‘chirib, google orqali google collab saytida ko‘rishingiz mumkin.

5	 Google Colab: “Google Colaboratory” https://colab.research.google.com/drive/1sxJJyLiB3RMPwQYF_cjqB5wd1iXu_l5e#scroll-
To=CODYZvUTlA_s&line=80&uniqifier=1  ssilkani ko‘chirib, google orqali google collab saytida ko‘rishingiz mumkin.

7-jadval. PCA natijalari bilan solishtirish jadvali6.
Yillar PC1 PC2
2019 -3.758248 -1.574394

2020 -2.478404 0.881959
2021 -0.759445 1.025178
2022 1.491054 0.279218
2023 5.505044 -0.611961

PCA tahlili:
PC1 (88,95 % dispersiya) – iqtisodiy va ijtimoiy ko‘rsatkichlar (YaIM, oylik ish haqi, aholi soni va boshqalar) 

bilan bog‘liq. 2019-yilda eng past qiymat (–3,76), 2023-yilda esa eng yuqori qiymat (5,51) qayd etildi. Bu TDI 
o‘sishi bilan to‘liq mos keladi.

PC2 (7,93 % dispersiya) – ishsizlar soni, iste’mol narxlari indeksi va umr ko‘rish davomiyligi kabi 
o‘zgaruvchilar bilan aloqador. 2021-yilda eng yuqori qiymat (1,03) kuzatilib, iqtisodiy tiklanish bilan birga ijtimoiy 
o‘zgarishlar sodir bo‘lganini ko‘rsatadi.

PCA natijalari TDI tendensiyasini tasdiqlaydi: PC1 ning o‘sishi TDI qiymatlarining ko‘tarilishi bilan parallel 
ravishda kechdi.

X U L O S A  V A  T A K L I F L A R
Taklif etilgan “Dinamik kontekstli normallashtirish va moslashuvchan vaznlar” usuli O‘zbekiston misolida 

o‘z samaradorligini isbotladi:
• Kc va Xdyn yillik sharoitlarni (masalan, 2020-yildagi pandemiya ta’siri yoki 2023-yildagi ekologik 

yaxshilanishlar) hisobga oladi.
• wi vaznlari HDI’dagi teng vaznlardan (1/3) farqli o‘laroq, statistik ma’lumotlarga asoslanadi. Masalan, 

YaIM va o‘quvchilar soni yuqori vaznga ega bo‘lib, mahalliy ahamiyatni aks ettiradi.
• TDI 2019-yilda 0,08 dan 2023-yilda 0,51 ga ko‘tarilib, turmush darajasining iqtisodiy o‘sish, ishsizlikning 

kamayishi, sog‘liqni saqlash va ekologiya sohasidagi yaxshilanishlar bilan birgalikda sezilarli yuksalganini 
ko‘rsatdi.

“Dinamik kontekstli normallashtirish va moslashuvchan vaznlar” usuli TDI hisoblashda yangi yondashuv 
sifatida mahalliy va global sharoitlarni muvaffaqiyatli birlashtiradi. O‘zbekiston misolida sinovdan o‘tkazilgan 
ushbu usul o‘zining amaliy samaradorligini namoyish etdi:

• mahalliy va global kontekstning integratsiyasi, yuqori moslashuvchanlik va real vaqtdagi sharoitlarni aks 
ettirish qobiliyati;

• usul katta hajmdagi ma’lumotlarni tahlil qilish va hisoblash uchun sezilarli resurslarni talab qiladi.
Kelajakda usulni yanada takomillashtirish uchun ekologik omillarni kengaytirish va qo‘shimcha ma’lumotlar 

bazasini jalb qilish tavsiya etiladi. Bu uning aniqligi va qo‘llanilish doirasini oshirishga xizmat qiladi.

6	 Google Colab: “Google Colaboratory” https://colab.research.google.com/drive/1sxJJyLiB3RMPwQYF_cjqB5wd1iXu_l5e#scroll-
To=CODYZvUTlA_s&line=80&uniqifier=1  ssilkani ko’chirib, google orqali google collab saytida ko’rishingiz mumkin.

